
«ТӖЛӖНТЕРЕКЕН ӖҪ 
Ираида Петрова ҫыравҫӑ тесенех (1913—1983) вула-

каи унӑн «Телейпе Илем« ятлӑ сӑвӑлла трагедине аса илет. 
Ку хайлав малтан «Ҫул юппинчем ятпа уйрӑм кӗнекен тухнӑ 
(1973) . Вӑл Чӑваш академи драма театрӗн сцени ҫинче 
чылай вӑхӑт хушши пычӗ . Унта чӑвашсен мӑн аслашшёсем 
Атӑлҫи Пӑлхар патшалӑхӗнче пурӑннине хӗрӳллё кӑмӑлпа 
сӑиласа панӑ . Унсӑр пуҫне, унӑн иТятюкя повеҫне, «Сав-
п и п е К р и ш н а н с ӑ в ӑ л л а ю м а х н е у й р ӑ м ш а р к ӗ н е к е н 
кӑларнӑ . Литература ӗҫне вӑл сӑвӑсем ҫырнипе тытӑннӑ . 
Вёсем кайран «Пурнӑҫ ҫиппи« кӗнекене кӗнё. 

Чӑваш гуманитари инетитучӗн ӑслӑлӑх архивёнче Ни-
колай Данилов куллен ҫырса пынӑ кун кёнеки упранать. 
Унта Ираида Петрова ҫинчен ҫырса хуни те пур. 1955 ҫул-
хи кӗске саманта ҫырса кӑтартни тӑрӑхах ҫыравҫӑ лите-
ратура ани ҫине йывӑррӑн килсе кӗни курӑнать. Н. Дани-
лов ҫырса хӑварнине пичете Геннадий Юмарт хатӗрленӗ . 

Ҫав кунах (мартӑн 10-
мёшёнче) каҫхине ҫамрӑк пи-
сательсен пухӑвӗнче тепёр 
тёлёнтерекен ёҫ, халӗ ӗнтӗ 
савӑнтараканни, пулса иртрё. 
!\4ускавран килнё ҫамрӑк мар 
хёрарӑм Ираида Петрова ыта-
райми ҫепӗҫ, чуна вут хыптар-
са хӗпӗртеттерекен сӑвӑсем 
вуласа кӑтартрӗ. Сӑввисене 
итленӗ чухнех —чӑваш халӑхӗн 
те А. Ахматова йышши 
сӑвӑҫсем тупӑнчӗҫ иккен! —-
тенӗ пек туйӑнса ларчӗ. Анчах 
вӑл чӑннипех ӗлӗкхи Ахматова 
пек-ши? Ҫынсем, чӑн та ӗнтӗ, 
И. Петрова та, Ахматова пекех, 
шухӑшӗ-туйӑмё халӑхӑннинчен 
уйрӑлса кайнӑ теме, вӗсем 
пӗчӗк ушкӑна ҫеҫ интереслен-
терме пултараҫҫӗ, совет ҫын-
нмн ун йышши шухӑш-туйӑм 
пулма пултараймасть теме 
пултараҫҫӗ. А. Апка ҫавӑн пек 
хакласа калама тытӑнчӗ те. 
Куммипе ураҫҫи пирки ҫырнӑ 
сӑвӑ ҫинчен вӑл: ку —хӗрарӑм 
упӑшкине пӗтӗм чун-чӗрипе 
юратса пӑрахнине палӑртакан, 
пирӗншӗн килӗшӳсӗр сӑвӑ! — 
терӗ . Ҫамрӑксем пурте ун 
шухӑшӗпе килӗшрӗҫ. Маншӑн 
пулсан, ҫук, килёшес килмест. 
Миттапа Петӗр Хусанкай та 
май пекех шухӑшлаҫҫё пулас. 

Тепӗр кунне ман епле те пу-
лин авторпа тӗл пулса, сӑвви-
сене хамӑн вуласа пӑхса хам 
шухӑш-туйӑма хӑйӗнпе калаҫ-
са тӗрӗслес килчӗ. 

Пӗр кун иртрӗ, тепӗр кун... 
Паян ӑна ӑнсӑртран хамӑр 

библиотекӑрах (Чӑваш ӑслӑлӑх 
тӗпчев институчён библиоте-
кинче. — Г. Юмарт асӑрх.) тӗл 
пулмалла пулчӗ. Савӑнтӑм. 
Сӑввисене каласа пырса ҫыр-
тарма кӑмӑллӑнах килёшрё. 
Тӗрӗс! Хам вуласассӑн та, ҫав 
шухӑш-туйӑмах ҫуралать! Чы-
лай вӑйсӑртарах ҫеҫ. Артист-
ка вулани сисӗм-туйӑма чӑнни-
пех нумай хут вӑйлатать-мӗн! 
(Икӗ искусство пӗрлешнӗ пир-
ки!) 

Унтан та ытларах. Унпа ка-
лаҫнӑ чухне паян эпӗ акӑ ҫак-
на ӑнлантӑм: чӑвашла вырӑс 
классикӗсенчен нумай хут на-
чар ҫырнӑ сӑвӑ та чӑваш чун-
не вёсен сӑввисенчен темиҫе 
хут ытла хумхатса ҫунтарма 
пултарать-мён! 

Ку сӑвӑсем п и р к и паян 
пӗтӗм ёҫ планӗ ман пӑсӑлса 
кайрё. Пёрремёшёнчен, унӑн 
пӗтӗм сӑввисене машинкӑпа 
хамӑн пичетлесе илсе йышлат-
са парас килчӗ; иккёмӗшӗнчен, 
писательсен пухӑвё ҫинчен 
хаҫата сӑввисене хӳтёлесе 
статья ҫырса парас килчё; 
виҫҫёмӗшёнчен, сӑвӑсем пир-
ки Миттапа, П. Хусанкайпа, Н. 
Ваҫанккапа чӑтма ҫук калаҫса 
пӑхас килчӗ; тӑваттӑмӗшёнчен, 
16-мёшёнче автор патне хӑна-
на кайсан асӑнмалӑх мёнле те 
пулин хаклӑ, пёчёк япала илсе 
парас килет. 


